
PREVENCIÓN NO SERVIZO DE EMPREGADAS DO FOGAR FRONTE AO 
CORONAVIRUS 
 
02 de abril de 2020 
 
Tendo en conta a situación de declaración de estado de alarma en todo o territorio 
nacional (Real decreto 463/2020, do 14 de marzo prorrogado polo Real decreto 
476/2020, de 27 de marzo) como consecuencia da pandemia provocada polo COVID-19, 
indícanse unha serie de recomendacións preventivas básicas que se deben ter en 
conta no servizo de empregadas do fogar segundo as informacións das autoridades 
sanitarias sobre o coronavirus e a idade e a diversidade funcional das persoas obxecto 
do servizo. 

Establecer medidas para evitar o contacto próximo 

 As persoas traballadoras que presenten febre (>37ºC), tose ou sensación de 
falta de aire, non deben ir prestar o servizo, coa oportuna comunicación ao 
titular do fogar familiar. 

 O titular do fogar familiar debe comunicar calquera cambio na situación da 
saúde dos convivintes o máis axiña posible para que a traballadora do fogar 
poida adoptar as pertinentes medidas preventivas. 

➢ En todas as tarefas nas que sexa posible, reducirase o contacto entre persoas 
para manter unha distancia de seguridade aproximada de 2 metros.  

➢ Cando non se poida manter a distancia de seguridade, as medidas variarán en 
función das seguintes situacións: 

- Domicilio no que non hai identificación de casos, extremáranse as 
medidas de precaución estándar habituais seguindo os protocolos 
establecidos polas autoridades sanitarias para esta actividade (ver imaxes páx. 
5 e 6).  

- Domicilio no que hai identificado un caso posible ou confirmado de 
COVID-19 e sen criterios de ingreso hospitalario ou ben domicilio cun caso 
posible ou confirmado de COVID-19 que precisou hospitalización e que tras a 
alta hospitalaria require seguimento e medidas de illamento (ver imaxe páx. 
7):  

• Illar á persoa nunha habitación individual con ventilación exterior, que 
permanecerá pechada de forma habitual. 

• O baño deberá ser de uso exclusivo e no seu defecto, limparase con 
lixivia ou cun desinfectante virucida de uso doméstico despois de cada uso. 

• É fundamental prover dunha máscara cirúrxica á persoa enferma e 
deberá tela posta sempre que alguén entre na habitación. 

• Se a persoa se vale por ela mesma,  facilitaráselle a comida, a medicación 
e o necesario para o seu autocoidado na entrada da habitación. 

• O titular do fogar familiar e a empregada deben coñecer as recomendacións 
das autoridades sanitarias para evitar a propagación e o contaxio (ver imaxe páx. 
5). 

Establecer medidas hixiénicas 

1. Medidas hixiénicas xerais 

➢ Evitar tocarse os ollos, o nariz e a boca. 

➢ Asegurar a dispoñibilidade de material de limpeza e hixiene para a empregada 
do fogar. 

➢ Lavar as mans frecuentemente con auga e xabón ou solución hidroalcohólica e 
despois de realizar as tarefas de maior contacto. Usar papel desbotable para o 
secado (ver imaxes páx. 8 e 9). 

➢ As uñas levaranse curtas e coidadas e o pelo recollido. Evitar o uso de aneis, 
pulseiras, reloxos, etc. 

➢ Limpar con frecuencia as superficies que se tocan máis a miúdo (mesiña de 
noite, mobles do dormitorio, interruptores, pomos de portas, mandos, teléfonos, 
etc.) con auga e xabón. 

 Tras realizar a limpeza deberase realizar hixiene de mans 

 A roupa de traballo será lavada dentro da dinámica habitual de limpeza, de 
forma separada nun programa de auga quente (por encima de 60ºC). 

 Ventilar con máis frecuencia e sempre antes de iniciar a limpeza de cada cuarto 
do domicilio.  

A mellor maneira de reducir calquera risco de infección é unha boa hixiene e 
evitar o contacto directo ou próximo (a menos de 2 metros). 

2. Medidas hixiénicas cun caso posible ou confirmado de COVID-19 

➢ Realizarase a limpeza e desinfección diaria das superficies cun desinfectante 
doméstico que conteña lixivia diluída (1 parte de lixivia doméstica ao 5% en 50 
partes de auga) preparado o mesmo día que se vai a utilizar ou calquera outro 
desinfectante virucida de uso doméstico (ver anexo páx. 10-12).  



 
  

3 de 16 

➢ Lavar a roupa de cama, toallas etc. das persoas enfermas separada doutra co 
seguinte procedemento: 

- Colocar a roupa que precise lavarse nunha bolsa con peche hermético ou 
ben dobre bolsa ata o momento de lavala. Non sacudila antes de lavala. 

- Introdúzaa na lavadora con coidado e se é posible baleire a bolsa dentro. 
Lave as mans. Use un programa de auga quente (por riba de 60ºC), senón 
use a temperatura máis alta que poida empregar segundo a peza cos xabóns 
ou deterxentes habituais. 

➢ Os cubertos, vasos, pratos e demais utensilios reutilizables lavaranse con 
auga quente e xabón ou preferiblemente no lavalouzas.  

➢ Usar papeleiras con tapa, pedal e provistas de bolsa con peche hermético. 

➢ Só vostede se ocupará do lixo que xere o doente ou durante o seu coidado. 

➢ Eliminar os residuos en bolsas de plástico herméticas segundo se indica: 

- BOLSA 1: introdúcense os residuos da persoa enferma incluído o material 
desbotable utilizado pola persoa enferma (luvas, panos, máscaras) nun cubo 
de lixo na habitación, con tapa e pedal, sen realizar reciclaxe.  

- BOLSA 2: nesta introdúcese a BOLSA 1 pechada, que se situará na saída 
da habitación, ademais depositaranse as luvas e máscara utilizados polo 
coidador e pecharase adecuadamente antes de saír da habitación. 

- BOLSA 3: nela introdúcese a BOLSA 2 co resto dos residuos domésticos e 
pecharase  adecuadamente. Inmediatamente despois lavarse as mans 
durante 40-60 segundos e depositarase no contedor de restos xerais. 

➢ Se se desempeñan outros traballos como coidado infantil, xardinería, condución 
de vehículos e outros similares, deberíase realizar a limpeza antes e despois da 
utilización dos equipos de traballo, vehículos, etc. 

Establecer medidas de protección persoal 

➢ O titular do fogar familiar debe protexer a seguridade e saúde laboral da 
empregada do fogar, seguindo as recomendacións das autoridades sanitarias e 
garantindo as condicións adecuadas de seguridade e saúde laboral.  

➢ En todo caso, recoméndase os seguintes medios de protección: 

- Tarefas domésticas: deberanse utilizar bata, máscara (se está dispoñible) e 
luvas de protección desbotables para uso individual en cada domicilio que se 
lle facilitarán en número suficiente. O material desbotable eliminarase no lixo 
do domicilio 

- Tarefas de coidado que impliquen proximidade cunha persoa sen 
síntomas: deberanse empregar batas, máscara e luvas de protección 
desbotables para uso individual en cada domicilio que se lle facilitarán en 
número suficiente. O material desbotable eliminarase no lixo do domicilio. 

- Tarefas de coidado que impliquen proximidade cunha persoa posible ou 
confirmada con COVID-19: 

• Colocar á persoa que se atende unha máscara cirúrxica 

• A empregada do fogar utilizará bata desbotable cun mandil impermeable 
ou bata resistente a líquidos, máscara cirúrxica ou máscara FFP2, luvas 
de protección desbotables e protección ocular antisalpicaduras.  

• O material desbotable eliminarase no lixo do domicilio segundo o 
procedemento descrito anteriormente para eliminar os residuos. 

➢ Poñer os equipos de protección individual (EPI) antes de entrar na 
habitación da persoa enferma e eliminalos dentro da habitación, con excepción 
da máscara que se retirará fóra.  

➢ Lavar sempre as mans antes de poñelos e despois de quitalos. Evitar 
igualmente tocarse a cara cando se leven postos. 

➢ É moi importante colocar e retirar os EPI na orde adecuada (ver imaxes páx. 13 
e 14).  

Establecer medidas organizativas 

➢ Valorar a continuidade da prestación do servizo. 

➢ A empregada do fogar que deba coidar a unha persoa enferma non debe ter 
factores de risco de complicacións asociados a COVID-19: diabetes, 
enfermidade cardiovascular, incluída hipertensión, enfermidade hepática crónica, 
enfermidade pulmonar crónica, enfermidade renal crónica, inmunodeficiencia, 
cancro en fase de tratamento activo, embarazo e maiores de 60 anos. Valorarase 
polo médico de atención primaria a posibilidade de incapacidade laboral. 

➢ Se é necesario prestar coidados a un enfermo procurarase que sexa unha única 
persoa a que proporcione a atención. 

➢ Protexer a seguridade e saúde laboral da empregada do fogar  no relativo á 
carga física e mental. 

➢ O titular do fogar deberá asegurarse de que a traballadora coñeza toda a 
información específica e actualizada das fontes oficiais sobre as medidas 
preventivas fronte ao coronavirus. 

ANEXO PARA A LIMPEZA NA VIVENDA DOS CASOS POSIBLES OU 
CONFIRMADOS DE COVID-19 EN ILLAMENTO NO DOMICILIO  

https://www.sergas.es/Saude-publica/Documents/6506/Limpeza_domicilio.pdf 

Debe seguir estas medidas ata que o doente poida deixar o illamento 

Na medida do posible todos os panos que se empreguen para a limpeza deben ser dun 
só uso. Senón terán que lavarse na lavadora do xeito que se indica para a roupa do 
doente. 

1. Limpeza e desinfección do cuarto do doente: 

Ocuparase o doente, máis se non pode, farao a persoa encargada do seu coidado 

• Non aspirar o cuarto, empregar unha mopa/fregona, se é posible cuberta con 
panos desbotables húmidos. Se o paciente sae do cuarto para ir o baño farase o 
mesmo na zona de paso. 

• Se o baño se comparte, e se o doente pode facelo, limparao antes de saír, senón 
avisará á persoa coidadora. Para a súa limpeza empregarase a solución de auga 
e lixivia que se indica logo. 

•  A mopa/fregona e panos que se usen para a limpeza do cuarto do paciente 
deberán ser de uso exclusivo. 

• Limpe con frecuencia todas as superficies do cuarto que se toquen a miúdo como 
mesas, tiradores de portas, accesorios do baño, inodoro, teléfono, teclados de 
ordenadores, tablets, etc. 

• Se é posible utilice panos debotables, senón hai que lavalos a temperatura alta, 
tal como se indica no apartado de lavado de roupa. 

• Se o fai o coidador debe empregar bata cun mandil plástico por riba da bata e 
luvas desbotables. 

• Cando remate a limpeza retire as luvas dentro do cuarto, desbóteas no cubo, 
desinfecte o mandil coa disolución de lixivia e retire o mandil e a bata. 

• Non arrastre polo chan as bolsas do lixo ou da roupa. 

• Asegure unha boa ventilación do cuarto do doente, pero manteña sempre a porta 
pechada. 

• Se o doente ten que ir para o hospital haberá que ventilar o cuarto, abrirase a 
ventá e manterase a porta pechada. A limpeza final do cuarto só se fará despois 
de deixar que ventile durante 1 hora. Ninguén debe entrar nel ata que se limpe. 

  

https://www.sergas.es/Saude-publica/Documents/6506/Limpeza_domicilio.pdf

2. Roupa de cama, toallas e do doente 

• Se é posible o doente meterá toda a roupa que precise lavarse nunha bolsa. Se é 
o coidador quen se vai ocupar da roupa do doente, deberá empregar bata, mandil 
plástico e luvas desbotables. 

• Para retirar a roupa non sacudila, retire sabas e demais roupa con moito coidado 
e poña todo nunha bolsa. 

• Xusto ao saír do cuarto metela noutra bolsa limpa. Unha vez usadas estas bolsas 
eliminarase xunto co resto dos residuos do doente, en dobre bolsa. 

• Ao retirar a roupa da bolsa non a sacuda e introdúzaa inmediatamente na 
lavadora. Fágao con coidado e se é posible baleire a bolsa dentro. Lave as mans 
e poña en marcha a lavadora. Use un programa de auga quente (por riba de 
60ºC), senón use a temperatura máis alta que poida empregar segundo a prenda 
pero nun programa longo. 

• Se non dispón de lavadora, poña a remollo en auga moi quente con deterxente, 
que preparará previamente a introducila. Déixea en remollo, polo menos 30 
minutos, e logo lávea, pero procure non axitala. Para lavala póñase bata e luvas. 

• Lave a roupa do doente separada do resto da roupa de casa. 

3. Louza do doente: 

• Se ten lavalouzas pode lavala coa do resto da familia, sempre que se use un 
programa de auga por riba de 50ºC. 

• Se non ten lavalouzas, lave primeiro a do resto da familia e por último poña a 
louza do doente a remollo en auga ben quente co deterxente e logo lávea ben e 
aclárea. 

4. Residuos do doente 

• No cuarto do doente terá que haber un cubo con tapa e apertura de pedal. Fóra 
do cuarto haberá outro igual, por se é necesario. 

• As bolsas terán que ser resistentes e que se poidan pechar moi ben. 
• Xusto cando retire o lixo do cuarto ten que meter a bolsa do cubo, ben pechada, 

noutra limpa e pechala moi ben para eliminala. A bolsa limpa porase na saída do 
cuarto. 

• Os residuos do doente e o resto do lixo que se xere no seu coidado, eliminaranse 
nos contedores do lixo xeral [contedores de cor gris ou verde (non o de vidro)]. 
Procure eliminar todos os residuos xuntos e dunha soa vez. 

5. Limpeza e desinfección do resto da vivenda 

• O chan limparase cunha mopa/fregona humedecida, se é posible cuberta cun 
pano desbotable. 

• Limpe diariamente e con frecuencia todas as superficies que se toquen a miúdo 
como mesas, tiradores de portas, accesorios do baño, inodoro, teléfono, teclados 
de ordenadores, tablets, etc. da forma habitual. 

• Aquelas superficies que se poidan limpar con lixivia, límpeas cun pano 
humedecido na solución de lixivia que se indicou. 

• Asegure unha boa ventilación diaria do resto da vivenda. 
 
PREPARACIÓN DA DISOLUCIÓN DE LIXIVIA 

• Empregue unha disolución de lixivia comercial (apta para a desinfección de augas, 
ou que non leve deterxente) en auga. 

• Preparación: para cada litro de auga use 20 ml de lixivia (pode medilos cunha 
xiringa, pero o equivalente en culleres é de 2 culleres sopeiras). 

• Prepare a mestura xusto antes de usala, ou use unha de preparación recente. 
• A auga ten que estar a menos de 50ºC. Deixe actuar sobre as superficies. Polo 

menos, deixe actuar a disolución 5 minutos. 
 
LAVE AS MANS CON FRECUENCIA E SEMPRE DESPOIS DE ENTRAR EN 
CONTACTO CO PACIENTE OU A SÚA CONTORNA 

FONTES DE INFORMACIÓN CORONAVIRUS 

• Consellería de Sanidade. Xunta de Galicia: 
https://coronavirus.sergas.es/ 

• Preguntas y respuestas sobre el nuevo coronavirus (COVID-19) (17/03/2020): 
https://www.mscbs.gob.es/profesionales/saludPublica/ccayes/alertasActual/nCov-
China/documentos/20200317_Preguntas_respuestas_2019-nCoV.pdf 

• Ministerio de Sanidad: 
https://www.mscbs.gob.es/profesionales/saludPublica/ccayes/alertasActual/nCov-
China/home.htm 

• Centro Europeo para la Prevención y el Control de Enfermedades (ECDC): 
https://www.ecdc.europa.eu/en/novel-coronavirus-china 

• Organización Mundial de la Salud (OMS): 
https://www.who.int/health-topics/coronavirus 

• Procedimiento de actuación para los servicios de prevención de riesgos laborales 
frente a la exposición al nuevo coronavirus (sars-cov-2) (30 de marzo de 2020): 
https://www.mscbs.gob.es/profesionales/saludPublica/ccayes/alertasActual/nCov-
China/documentos/PrevencionRRLL_COVID-19.pdf 

• Guía para la actuación en el ámbito laboral en relación al nuevo coronavirus: 
http://www.mitramiss.gob.es/ficheros/ministerio/inicio_destacados/Gua_Definitiva.
pdf 

• Instrucións para a limpeza na vivenda dos casos confirmados/probables de CO-
VID-19 en illamento no domicilio : 
https://www.sergas.es/Saude-publica/Documents/6506/Limpeza_domicilio.pdf 

• Instrucións para o coidador dun caso confirmado/probable de COVID-9: 
https://www.sergas.es/Saude-
publica/Documents/6505/Instrucions_coidador_domicilio.pdf 

• Manejo domiciliario de casos en investigación, probables o confirmados de CO-
VID-19: 
https://www.mscbs.gob.es/profesionales/saludPublica/ccayes/alertasActual/nCov-
China/documentos/Manejo_domiciliario_de_COVID-19.pdf 

• Productos virucidas autorizados en España 
https://www.mscbs.gob.es/profesionales/saludPublica/ccayes/alertasActual/nCov-
China/documentos.htm 

• Orden SND/271/2020, de 19 de marzo, por la que se establecen instrucciones 
sobre gestión de residuos en la situación de crisis sanitaria originada por el 
COVID-19. 
https://www.boe.es/boe/dias/2020/03/22/pdfs/BOE-A-2020-3973.pdf 

https://coronavirus.sergas.es/
https://www.mscbs.gob.es/profesionales/saludPublica/ccayes/alertasActual/nCov-China/documentos/20200317_Preguntas_respuestas_2019-nCoV.pdf
https://www.mscbs.gob.es/profesionales/saludPublica/ccayes/alertasActual/nCov-China/documentos/20200317_Preguntas_respuestas_2019-nCoV.pdf
https://www.mscbs.gob.es/profesionales/saludPublica/ccayes/alertasActual/nCov-China/home.htm
https://www.mscbs.gob.es/profesionales/saludPublica/ccayes/alertasActual/nCov-China/home.htm
https://www.ecdc.europa.eu/en/novel-coronavirus-china
https://www.who.int/health-topics/coronavirus
https://www.who.int/health-topics/coronavirus
https://www.mscbs.gob.es/profesionales/saludPublica/ccayes/alertasActual/nCov-China/documentos/PrevencionRRLL_COVID-19.pdf
https://www.mscbs.gob.es/profesionales/saludPublica/ccayes/alertasActual/nCov-China/documentos/PrevencionRRLL_COVID-19.pdf
https://www.mscbs.gob.es/profesionales/saludPublica/ccayes/alertasActual/nCov-China/documentos/PrevencionRRLL_COVID-19.pdf
http://www.mitramiss.gob.es/ficheros/ministerio/inicio_destacados/Gua_Definitiva.pdf
http://www.mitramiss.gob.es/ficheros/ministerio/inicio_destacados/Gua_Definitiva.pdf
https://www.sergas.es/Saude-publica/Documents/6506/Limpeza_domicilio.pdf
https://www.sergas.es/Saude-publica/Documents/6505/Instrucions_coidador_domicilio.pdf
https://www.sergas.es/Saude-publica/Documents/6505/Instrucions_coidador_domicilio.pdf
https://www.mscbs.gob.es/profesionales/saludPublica/ccayes/alertasActual/nCov-China/documentos/Manejo_domiciliario_de_COVID-19.pdf
https://www.mscbs.gob.es/profesionales/saludPublica/ccayes/alertasActual/nCov-China/documentos/Manejo_domiciliario_de_COVID-19.pdf
https://www.mscbs.gob.es/profesionales/saludPublica/ccayes/alertasActual/nCov-China/documentos.htm
https://www.mscbs.gob.es/profesionales/saludPublica/ccayes/alertasActual/nCov-China/documentos.htm
https://www.boe.es/boe/dias/2020/03/22/pdfs/BOE-A-2020-3973.pdf

A documentación elaborada polo ISSGA sobre recomendacións básicas para a 
prevención fronte ao coronavirus en distintas actividades sectoriais está dispoñible na 
nosa páxina web: 

http://issga.xunta.gal 

